Өмүр баян

Акаева Жылдыз Дүйшекеевна 1958-жылы 18-августта Фрунзе шаарында     туулган.
Бишкек шаарындагы № 24 орто мектепти бүтүрүп, 1975-жылы Калинин шаарындагы мамлекеттик университетинен (азыркы Тверь университети, Россия) билим алып 1980-жылы филолог,  орус тили жана адабияты мугалими адистигине ээ болгон. Он жашында жазган алгачкы “Родной уголок” аттуу ыры Республикалык  “Кыргызстан пионер” гезитинде жарыяланган.

Эмгек жолун ошол эле Калинин шаарындагы чет өлкөлүк студенттерге орус тилинен сабак берүү менен баштаган. Ош педагогикалык институтунда 17 жыл окутуучу болуп эмгектенген. Кыргыз Республикасынын билим берүү жана илим министрлигинде 1999-жылдан -2011-жылга чейин окуу китептерин даярдоо жана чыгаруу бөлүмүндө башкы адис болуп иштеген. 2011 жылдан бери Улуттук жазуучулар союзунун жооптуу катчысы.


1999-жылы облустук “Чүй баяны” газетасына  балдарга арнап жазган “Яблоко - сюрприз” аттуу аңгемеси жарык көргөн. 


Балдар үчүн жазылган  китептердин 7 сериясын даярдап, алардын ичинде: “Женшина в сером” ,“Сказка о горных цветах”, “Защитник”, “Чий куурчак”, “Керемет жомоктор”, “Гоп-стоп, жана биздин зебра”, “Дарыгер тоо”, “Менин тоолуу мекеним”, “Аселдин сыйкырдуу көпөлөктөрү ж.б. даярдап чыгарган. 2004-жылы “Акылай менен Актан” аттуу беш китептен турган биринчи серия Субайылда Абдыкадырова менен бирдикте жазылып, ЮНИСЕФдин финансылык каржылоосунун негизинде чыгарылган. Ал каармандар кыргыз балдар адабиятынын брэнди болду.

2005-жылы “Кыргыз жазуучулары - балдарга” аттуу кенже балдар  үчүн  китепчелердин сериясында   “Текирең чал”, “Жылдыз курттун окуясы” аттуу жомоктор чыккан.


Ага Хан фондусунун жардамы менен 2006-жылы  балдар үчүн  жети  китептен турган оюнчук- китепчелер чыкты: “Биздин жердин жаныбарлары”, “Биздин жердин канаттуулары”, “Ким кайда жашайт” ....

 2009-жылы азыркы кыргыз жазуучуларынын чыгармаларынан турган мектеп жашына чейинки балдарга арналган 10 китепти басууга даярдап Ага Хан фондусунун каржылоосу менен чыгарылган сериясында “Дымдама” аңгемеси  чыккан.


2010- жылы “Каз ойлоп тапкан достук ыры” деген  жомогу Ага Хан жарыялаган конкурста  1-орунду жеңип алган. Бул китеп беш тилге которулду.

Бүгүнкү күнгө чейин   балдарга арналган 100дөн ашык  чакан аңгемелери, жомоктору, көркөм очерктер орус жана кыргыз тилдеринде балдар журналы - “Байчечекейге”, “Бала чак ”  газетасына, “Литературный Кыргызстанга” ж.б. мезгилдүү басма сөздөргө жарыяланган. 2017–жылы  “Каармандар өз досторун чакырат» аттуу балдар адабиятынын фестивалын өткөргөн. КР Улуттук жазуучулар союзунун Тоголок Молдо атындагы сыйлыгынын  ээси. Курбанаалы Сабыров атындагы адабий сыйлыктын лауреаты. 
